
23, సెప్టెంబర్ 2026, బుధవారం భారత్ సమాచార్

రైతులు సంఘటితం కావాలి

భారత్ సమాచార్, మెదక్ జిల్లా: రైతులు సంఘటితంగా

ఏర్పడి రైతు ఉత్పత్తి దారుల సంఘాల ద్వారా

వ్యవసాయాన్ని లాభసాటిగా మార్చు కోవాలని

రామాయంపేట మండల వ్యవసాయ అధికారి ప్రవీణ్ కుమార్

సూచించారు. మెదక్ జిల్లా రామాయంపేట మండలం

ఝాన్సింగ్ లింగాపూర్ గ్రామంలో రైతు ఉత్పత్తి దారుల

సంఘం (ఎఫ్‌పీఓ) ప్రాముఖ్యతపై రైతులకు అవగాహన

సదస్సుతో పాటు క్షేత్రస్థా యి పరిశీలన కార్యక్రమాన్ని

నిర్వహించారు.

ఎఫ్‌పీఓలతో రైతులకు ప్రయోజనాలు

గ్రామీణ వ్యవసాయాన్ని బలోపేతం చేయడంతో పాటు

రైతుల ఆదాయాన్ని పెంచేందుకు రైతు ఉత్పత్తి దారుల

సంఘాలు కీలకంగా ఉపయోగపడతాయని అధికారులు

తెలిపారు. ముఖ్యంగా చిన్న, సన్నకారు రైతులు

వ్యక్తి గతంగా ఎదుర్కొంటున్న సాగు సమస్యలను

సంఘటితంగా ఎదుర్కొనేందుకు ఎఫ్‌పీఓలు ఎంతగానో

దోహదపడతాయని వివరించారు.

రైతులందరూ ఒక సంఘంగా ఏర్పడటం ద్వారా నాణ్యమైన

ఎరువులు, విత్తనాలను తక్కువ ధరకు సమష్టిగా కొనుగోలు

చేసుకునే అవకాశం ఉంటుందని తెలిపారు. అదే విధంగా

రైతులు తమ పంట ఉత్పత్తు లను దళారీ వ్యవస్థ కు దూరంగా

నేరుగా మార్కెట్లలో విక్రయించడం ద్వారా మెరుగైన ధరలు

పొందే అవకాశం ఉంటుందని వివరించారు.

రైతులకు అవగాహన కల్పించిన వ్యవసాయ శాస్త్రవేత్త లు

ఈ సందర్భంగా మండల వ్యవసాయ అధికారి ప్రవీణ్
కుమార్‌తో పాటు తునికి కేవీకే వ్యవసాయ శాస్త్రవేత్తలు

డాక్ట ర్ శ్రీకాంత్, డాక్ట ర్ శ్రీనివాస్ రైతులకు ఎఫ్‌పీఓల

ఏర్పాటు, వాటి నిర్వహణ, ప్రయోజనాలపై అవగాహన

కల్పించారు. రైతులు సమష్టిగా పనిచేయడం వల్ల ఉత్పత్తి

ఖర్చు లను తగ్గిం చుకోవడంతో పాటు మార్కెటింగ్‌లో కూడా

మెరుగైన అవకాశాలు పొందవచ్చ ని వివరించారు.



వ్యవసాయంలో ఆధునిక పద్ధతులను అవలంబించడం,

నాణ్యమైన విత్తనాలను వినియోగించడం, పంట ఉత్పత్తు ల

నిల్వ, మార్కెటింగ్ తదితర అంశాలపై రైతులకు సూచనలు

చేశారు.

క్షేత్రస్థా యి పరిశీలన

కార్యక్రమంలో భాగంగా రైతుల కోసం ప్రత్యేకంగా

క్షేత్రస్థా యి పరిశీలన కార్యక్రమాన్ని నిర్వహించారు. ఈ

సందర్భంగా రైతులు సామూహిక సాగు పద్ధతులు, ఆధునిక

వ్యవసాయ సాంకేతిక పరిజ్ఞానం, పంటల నిల్వ

విధానాలను ప్రత్యక్షంగా పరిశీలించి తెలుసుకున్నారు.

వ్యవసాయంలో కొత్త సాంకేతిక పరిజ్ఞానాన్ని

ఉపయోగించుకోవడం ద్వారా ఉత్పత్తి , నాణ్యత

పెంచుకోవచ్చ ని అధికారులు రైతులకు వివరించారు.

పంటలను పండించడం మాత్రమే కాకుండా వాటిని సరైన

విధంగా నిల్వ చేసి, సరైన సమయంలో మార్కెట్‌లో
విక్రయించడం ద్వారా రైతులు మెరుగైన ఆదాయం

పొందవచ్చ ని తెలిపారు.

ప్రభుత్వ సహాయం, రాయితీలపై వివరాలు

రైతు ఉత్పత్తి దారుల సంఘాల ఏర్పాటుకు ప్రభుత్వాల నుంచి

లభించే ఆర్థి క సహాయం, రాయితీలు, సాంకేతిక పరిజ్ఞానం

తదితర అంశాలను అధికారులు రైతులకు వివరించారు.

ఎఫ్‌పీఓ ఏర్పాటు ద్వారా రైతులు ప్రభుత్వ పథకాలు,

మార్కెట్ అవకాశాలను సమష్టిగా వినియోగించుకునే

అవకాశం ఉంటుందని తెలిపారు.

ఎఫ్‌పీఓ ఏర్పాటుపై రైతుల హర్షం

ఝాన్సింగ్ లింగాపూర్ గ్రామ రైతులు ఈ కార్యక్రమంపై

హర్షం వ్యక్తం  చేశారు. రైతు ఉత్పత్తి దారుల సంఘం

ఏర్పాటు ద్వారా తాము ఆర్థి కంగా మరింత బలోపేతం

కావడంతో పాటు ఆధునిక వ్యవసాయ పద్ధతులను

అవలంబించి ముందంజ వేయగలమని ధీమా వ్యక్తం

చేశారు. రైతులంతా ఐక్యంగా పనిచేసి వ్యవసాయాన్ని

మరింత లాభదాయకంగా మార్చు కోవాల్సిన అవసరం

ఉందని పేర్కొన్నారు.

ఈ కార్యక్రమంలో సర్పంచ్, మండల వ్యవసాయ అధికారి

ప్రవీణ్ కుమార్, కేవీకే వ్యవసాయ శాస్త్రవేత్తలు డాక్ట ర్

శ్రీకాంత్, డాక్ట ర్ శ్రీనివాస్, వ్యవసాయ విస్త రణ అధికారులు,

రైతులు, గ్రామ పెద్దలు తదితరులు పాల్గొన్నారు.

